
GOUVÈNÈ CUOMO NOME MARIA VULLO KÒM SIPÈ-ENTANDAN NAN 

DEPATMAN SÈVIS FINANSYE ETA NEW YORK 
 
Gouvènè Andrew M. Cuomo jodia te nonmen Maria T. Vullo pou l sèvi kòm Sipè-
entandan nan Depatman Sèvis Finansye Eta New York. Vullo se yon ansyen pledan ak 
manadjè ki gen anpil eksperyans, li gen plis pase 25 ane nan pratik litij biznis ak 
envestigasyon. Li se konseye nan Paul, Weiss, Rifkind, Wharton & Garrison LLP, kote li 
te yon patnè pou 20 ane. Avansa li te sipèvizè nan Divizyon Jistis Ekonomik nan Biwo 
Pwokirè Jeneral Eta New York la, avèk yon pèsonèl ki apeprè 200. 
 
Depatman Sèvis Finansye a gen kòm responsabilite pou l pwoteje konsomatè avèk 
mache New York yo kont fwod ak kriz finansye, ansanm avèk refòme règleman sèvis 
finansye yo pou l fè fas ak chanjman dinamik nan endistri a. DFS te kreye an 2011 pa 
fizyon Bank eta a ak Depatman Asirans yo. 
 
“Maria Vullo se yon avoka ki angaje, solid ak dwat ki gen bonjan konbinezon 
eksperyans nan sektè prive ak piblik ki nesesè pou l dirije Depatman Sèvis Finansye,” 
Gouvènè Cuomo te deklare. “Maria te demontre yon angajman solid nan kenbe lwa ak 
pwoteje konsomatè yo, e mwen gen konfyans ke lap fè yon avoka ki solid ak enfatigab 
pou moun New York kòm Sipè-entandan.” 
 
Maria T. Vullo te deklare: “Se yon onè ak yon privilèj pou yo nonmem m pou m sèvi 
kòm Sipè-entandan nan Depatman Sèvis Finansye. Mwen remèsye Gouvènè Cuomo 
pou opòtinite fòmidab sa a, e mwen kontan pou m sèvi moun Eta New York yo yon fwa 
ankò. Mwen pa ka tann pou m travay avèk gason ak fanm ki gen talan yo nan DFS pou 
nou ranfòse mache nou yo ak pwoteje envestisè ak konsomatè yo kont tranzaksyon ki 
pa kòrèk yo.” 
 
Pandan karyè li, eksperyans jiridik Vullo te gen ladann zafè ki gen rapò ak sekirite ak lòt 
fwod, byen imobilye, swen sante, asirans, taks, pwoteksyon konsomatè, fayit, kont 
monopòl, lwa sou anviwonman ak konstitisyonèl. Komisyon Eta New York sou 
Nominasyon Jidisyè te chwazi l de fwa kòm yon kandida pou Jij Asosye nan Tribinal 
Apèl, e li te diskite devan Tribinal Siprèm Etazini, Tribinal Apèl pou Dezyèm, Nevyèm, 
ak dizyèm sikwi yo, ak nan Divizyon Apèl Eta New York la. 
 
An 2010 Vullo te sèvi kòm Pwokirè Jeneral Adjwen Egzekitif pou Jistis Ekonomik anba 
Avoka Jeneral Cuomo ki te Pwokirè Jeneral New York lè sa a. La li te sipèvize Biwo 
Pwoteksyon Envestisè yo, kont monopòl, Finans Byen Imobilye, Fwod Konsomatè ak 



Haitian Creole 

Entènèt. Nan wòl sa a li te jere anpil zafè pwoteksyon konsomatè, pwoteksyon 
envestisè ak kont monopòl ki gen ladann:  

• Aksyon kont Ezra Merkin ak Ivy Asset Management pou swadizan fwod ki gen 
rapò ak Move Tranzaksyon Bernard Madoff la; 

• Envestigasyon ak règleman avèk plizyè detayan ki te patisipe nan swadizan 
twonpe kliyan yo te chaje frè kache pou klib rabè sou entènèt; 

• Yon envestigasyon ak aksyon kont Ernst & Young pèt envestisè yo ki te 
antrene fayit Lehman Brothers yo; 

• Aksyon kont devlopè byen imobilye yo pou move reprezantasyon nan ofri plan 
yo; 

• Aksyon kont sit rezo sosyal yo pou anpeche pwopagasyon pònografi pou 
timoun; 

• Yon envestigasyon sou endistri asirans vi a konsènan peman pou fanmi militè 
yo; 

• Yon aksyon kont kont monopòl manifakti ekspozisyon kristal likid yo pou 
swadizan kondwit pri fiks kriminèl ki te lakoz yo chaje plizyè milyon konsomatè 
New York twòp lajan; 

• Règleman avèk konpayi asirans pou chaj ki pa kòrèk konsènan konpansasyon 
travayè yo. 

 
Vullo se yon lidè ki rekoni nan pwoteje dwa fanm nan plizyè ka, enkli reprezante fanm 
solda te vyole pandan lagè Bosnia 1992-1995 – yon ka kote li te garanti yon vèdik jiri 
$745 milyon pou plentif yo. Travay pro bono l gen ladann tou reprezante founisè 
avòtman yo ki gen lavi yo ki te menase sou entènèt atravè yon “lis nwa;” nan ka sa a li 
te garanti yon vèdik jiri $100 milyon pou pleyan yo. Li se yon manm nan Konsèy Direktè 
Óganizasyon Nasyonal Fi Ameriken-Italyen, Kowalisyon Egalite Fanm ak ERA 
Coalition, Inc.; e li se yon manm nan Asosyasyon Baro Fi New York ak Women Trial 
Lawyers Caucus. 
 
Avoka Distri Manhattan Cy Vance Jr. te deklare: “Mwen konplimante Maria Vullo sou 
nominasyon l pou l vini pwochen sipè-entandan nan Depatman Sèvis Finansye. Maria 
byen koni e yo konsidere l anpil kòm yon avoka konpetan ki te jere anpil kesyon sivil 
konplèks ak règlemantasyon pandan ane li yo nan gouvènman ak pratik prive. Li se yon 
avoka ki sevè men jis. Kalite sa yo ap sèvi Gouvènè a ansanm avèk tout New York 
egalman nan wòl enpòtan ke li pral jwe kounye a kòm regilatè anchèf nan kominote 
finansye Eta.” 
 
Lorin L. Reisner, ansyen Chèf Divizyon Kriminèl, Biwo Avoka Etazini pou Distri 
Sid New York, ak ansyen Direktè Adjwen Divizyon Ranfòsman, Komisyon Echanj 
ak Sekirite Etazini, te deklare: “Maria Vullo se yon chwa ki absoliman eksepsyonèl 
pou dirije Depatman Sèvis Finansye. Maria gen egakteman bon konbinezon severite, 
jijman ak eksperyans pou reyisi nan pozisyon enpòtan sa a.” 
 
Trevor W. Morrison, Dwayen ak Eric M. ak Laurie B. Roth Pwofesè Dwa nan New 
York University School of Law, te deklare: “Maria se youn nan diplome ki pi distenge 
nan Lekòl Avokal NYU. Pandan karyè briyan l, li te jwi de yon repitasyon kòm yon avoka 



Haitian Creole 

premye klas, yon konseye saj, ak yon moun ki gen yon angajman pwofon nan enterè 
piblik. Nou konplimante Gouvènè Cuomo sou nominasyon fòmidab sa.”  
 
Judith Hope, Fondatè Eritaj Eleanor, te deklare: “Nou aplodi nominasyon Maria T. 
Vullo pou Sipè-entandan Depatman Sèvis Finansye. Pandan plis pase 25 ane, alafwa 
nan pratik prive ak sèvis piblik, Maria te devlope yon repitasyon avoka ki pa pè pou 
pwoteje enterè Nouyòkè yo epi elaji jistis ekonomik. Nominasyon Maria Vullo kòm 
premye fi kap dirije Depatman an montre kontribisyon enpòtan fi New York yo nan siksè 
ekonomik eta nou an.” 
 
Vullo grefye pou Onorab. John A. Mackenzie, Tribinal Distri Etazini, Distri Lès Virginia. 
Li te resevwa Doktora l nan New York University School of Law, yon M.P.A. nan New 
York University Wagner Graduate School Sèvis Piblik nan kad Pwogram Lidèchip 
Egzekitif li, ak yon Bakaloreya nan College of Mount Saint Vincent.  
 
Vullo te jwenn nominasyon kòm yon “Sipè Avoka New York” pa magazin Super Lawyers 
e li te enkli nan “Lis Defans Prefere” [ “Defense Hot List”] ke Jounanl Nasyonal Lalwa te 
pibliye. Pa twò lontan de sa li te resevwa Prim Imanitè Ane a nan Rezo Interfaith 
Nutrition, ansanm avèk Prim Distenge Sitwayen Kòporatif ki soti nan A Better Balance, 
pami anpil lòt prim ak rekonesans pwofesyonèl.  

